
1. ВОВЕД 
 

Во изминатиот период забележано е зголемено нарушување на квалитетот на воздухот 
на територијата на Општина Кочани, особено во студените периоди во текот на зимските 
месеци. Ваквата состојба исклучително неповолно влијае на здравјето на населението  
поради што неопходни се чекори во насока на подобрување на квалитетот на 
амбиентниот воздух преку минимизирање на влијанието на многубројните фактори кои 
придонесуваат за лошиот квалитет на воздухот во Општина Кочани. 

Изработката на Планот за квалитет на амбиенталниот воздух за Општина Кочани е со цел 
утврдување на состојбите и дефинирање на мерки за подобрување на квалитетото на 
амбиентниот воздух на територијата на Општина Кочани.  

Врз основа на Договор број 05-3702/3 од 26.08.2021 година, Министерството за животна 
средина и просторно планирање го ангажираше Технолаб доо Скопје да изработи План 
за подобрување на квалитетот на амбиенталниот воздух за Општина Кочани. 

Планот за подобрување на квалитетот на амбиентниот воздух воздух за Општина Кочани 
е плански документ чија изработка произлегува од  законската регулатива за квалитет на 
амбиентниот воздух и истовремено претставува еден од првите чекори во насока на 
превземање на активности за подобрување на квалитетот на воздухот. 

Целите на овој План се во корелација со бројни стратешки документи, планови и 
програми на национално, регионално и локално ниво од сите релевантни сектори кои се 
разгледани и земени во предвид. 

Со Планот за подобрување на квалитетот на амбиентниот воздух се обезбедува приказ 
на постојната состојба со квалитет на амбиентниот воздух преку анализа на потеклото на 
емисиите, идентификација на главните фактори и извори на загадување на воздухот и 
влијанието на загадениот воздух врз здравјето на населението.  

Планот ги анализира превземените мерки од страна на надлежните институции и 
ефектите од истите, но и предлага мерки и акции кои во краткорочен, среднорочен и 
долгорочен временски период ќе придонесат кон намалување на концентрациите на 
загадувачки материи и со тоа кон унапредување на квалитетот на воздухот. 

Тимот на Технолаб изразува искрена благодарност на одговорните лица од Секторот за 
урбанизам, заштита на животна средина и комунални работи на Општина Кочани за 
обезбедената поддршка при изработката на содржините на овој План. 

Реализацијата и имплементацијата на Планот за подобрување на квалитетот на 
амбиентниот воздух за Општина Кочани ќе придонесе за подобрување на квалитетот на 
амбиентниот воздух во општина Кочани со што ќе се намали негативното влијание на 
загадениот воздух врз здравјето на жителите на општината. 

2. ОПИС И ОСНОВНИ ИНФОРМАЦИИ ЗА ПОДРАЧЈЕТО  ЗА КОЕ СЕ 
ИЗРАБОТУВА ПЛАНОТ 
 

2.1 Општи карактеристики на просторот на општината 
 

Општина Кочани се наоѓа во источниот дел на Република Македонија, сместена на 
североисточната страна на Кочанската Котлина и југоисточната страна на Осоговските 
планини. Зафаќа површина од околу 382 km2, со најниска надморска височина од 320 m и 
највисока 2.085 m.  

Седиште на општината е градот Кочани. Во општина Кочани спаѓаат и селата: Безиково, 
Бели, Вранинци, Горни Подлог, Горно Градче, Главовица, Грдовци, Долни Подлог, Долно 
Градче, Јастребник, Костин Дол, Лешки, Мојанци, Небојани, Нивичани, Ново Село, 
Оризари, Пантелеј, Пашаџиково, Полаки, Пресека, Прибачево, Припор, Рајчани, Речани, 
Тркање и Црвена Нива. Со територијална поделба од 2005 година кон поранешната 
општина Кочани е припоена и општина Оризари.  

Општината се граничи со: 

 на север - општина Крива Паланка; 
 на исток - општина Македонска Каменица; 
 на југоисток - општина Виница; 
 на југ - општина Зрновци; 
 на запад - општина Чешиново-Облешево; 
 на запад - општина Пробиштип; 
 на северозапад - општина Кратово. 

                             

    

Слика 1. Местоположба на Општина Кочани 

Слика 2. Знаме на Општина Кочани   Слика 3. Грб на Општина Кочани 

  

 
Слика 4. Карта со сите населени места во Општина Кочани 

 

2.2 Демографија   
 

Според податоците од пописот во 2021 година објавени во МакСтат базата на Државниот 
завод за статистика, општина Кочани има вкупно 31 602 жители. Во општина Кочани  

Според пописот од 2021 има 12 006 домаќинства и 18 451 станбени единици.  

Табела  1.  Споредбени  податоци  за  вкупниот  број  на население  во  општина   
Кочани 

 
Општина 

 
Население 

(Попис 2002) 

 
Население 

(2019) 

 
население 

(попис 2021) 

 
   

Населени 
места 

Кочани 38 092 37 389 31 602 28 
Извор: Државен завод за статистика, Макстат датабаза 

На следните табели се прикажни податоци за основните демографски карактеристики на 
населението во општина Кочани според официјаните податоци од пописот во 2021 
година. 
 

Табела  2. Број на жители на општина Кочани според пол, попис 2021 

 

 
 

Извор: МакСтат база, Државен завод за статистика 

 

Табела 3. Број на жители на општина Кочани според возрасни групи, попис 2021 

возрасна група 
(години) 

Вкупно мажи жени 

0-4 1315 662 653 

5-9 1543 791 752 

10-14 1542 799 743 

15-19 1615 840 775 

20-24 1751 878 873 

25-29 1763 904 859 

30-34 1993 1008 985 

35-39 1998 1026 972 

40-44 2151 1072 1079 

45-49 2154 1092 1062 

50-54 2162 1103 1059 

55-59 2345 1133 1212 

60-64 2530 1212 1318 

65-69 2440 1221 1219 

70-74 1984 899 1085 

75-79 1235 544 691 

80-84 682 284 398 

85+ 399 157 242 
Извор: МакСтат база, Државен завод за статистика 

 

Табела 4. Број на жители на општина Кочани според декларирана етничка припадност, 
попис 2021 

етничка припадност Вкупно 

Македонци 26768 

Албанци 15 

Турци 138 

Роми 1892 

број на жители мажи жени 

општина Кочани 15625 15977 

Власи 170 

Срби 37 

Бошњаци 14 

други 136 

не се изјасниле 2 

непознато 1 

Лица за кои податоците се превземени од 
административни извори 

2399 

Извор: МакСтат база, Државен завод за статистика 

 
2.3 Климатски карактеристики  

 
Општина Кочани се карактеризира со умерено континентална клима со влијанија од 
изменето-средоземно-морската клима која се пробива по долината на река Брегалница. 
Просечната количина на врнежи изнесува 538 mm. Просечната годишна температура на 
воздухот е 12,9 °C. Во летниот период просечната температура изнесува 22,6°C, во есен 
изнесува 13,5 °C , во зима изнесува 3,0 °C и во пролет 12,8°C.   
 
На слика 5 прикажана е климатската карта на Република Северна Македонија. 

 
Слика 5. Климатска карта на Република Северна Македонија 

 
 
Во Кочанската котлина се регистрираат ветрови од сите правци во текот на целата 
година. Од вкупниот број на измерени случаи 69,2‰ е со ветрови од разни правци, а 

30,8‰ е без ветер или со тишини. Најчест е југозападниот ветер кој е топол и благ ветер 
со просечна годишна брзина од 2,5 m/s. 
 
На следната слика е прикажана ружата на ветрови во Кочанската котлина. 

 
Слика 6. Ружа на ветрови во Кочанската котлина 

 
Просечната влажност на воздухот во општина Кочани изнесува 72%. Во текот на годината 
просечниот број на денови со магла изнесува 7.  

 
 
 
2.4 Сообраќај  

 
Низ градот Кочани поминува магистралната сообраќајница M-5 која тргнува од Охрид и 
преку Битола, Прилеп и Велес (70 km) се поврзува со Штип (30 km), а преку неа излегува 
на автопатот Е-75 (Скопје-Гевгелија), односно со оваа сообраќајница Кочани е поврзан со 
Централна и Западна Македонија. На исток овој патен правец продолжува кон 
Македонска Каменица (30 km), Делчево (55 km) и граничниот премин со Република 
Бугарија (65 km), односно Благоевград. На југоисток, кон Виница (10 km) води квалитетен 
пат чија траса продолжува кон Берово (60 km) На север, кон Осогово, од Кочани водат 
три патни правци; едниот по долината на Кочанска Река, до вештачкото езеро Гратче (6 
km), а потоа по планински пат преку Јастребник до месноста Лопен; вториот преку селото 
Бели води до Пониква и понатаму по земјен пат до истата месност, од каде двата патни 
правца продолжуваат до Крива Паланка; третиот правец води преку Припор и Речани до 
подножјето на Царев Врв. На северозапад Кочани е поврзан со Пробиштип (36 km) и 
Кратово (48 km). 

Слика 7. Патна инфраструктура во Општина Кочани 
Извор: https://webgis.roads.org.mk 

 
Во следната табела се прикажани поважните патни правци во општина Кочани. 
 
Табела 5. Патни правци кои минуваат во општина Кочани 

Пат бр. Патен правец 
А3 Велес -Штип-Кочани-Делчево-гр.со Бугарија (ГП Рамна Нива) 

1309 
Зрновци (спој со P2334)-Кочани (врска со A3)-Пониква-Злетово - 

Лесново Пробиштип (врска со P1205) 
Извор: https://webgis.roads.org.mk 

 
 
Во 1926 год. до Кочани е изградена железничка пруга која го поврзува со Штип, Велес и 
Скопје. 
 
Во близина на врвот Пониква на Осогово, како проширување на самиот асфалтен пат, во 
средината на 70-те години е изградена и полетно-слетна патека во должина од околу 
1.200 m, која првично била намена за воени цели. 
 
2.5 Економски карактеристики 
 
Во Источниот плански регион може да се забележат значителни резултати во економијата 
на Република Северна Македонија. 
 
Согласно Одлуката за класификација на планските региони според степенот на 
развиеноста за периодот од 2018 до 2023 година (Сл. В на РСМ, бр.234 од 20.12.2018 
година), Источниот плански регион има економско-социјален индекс од 136,4 според кој 

се наоѓа на второ место после Скопскиот регион. Според оваа одлука демографскиот 
индекс на Источниот плански регион изнесува 65,5. 
 
Во структурата на регионалната економија застапени се сите стопански сектори од кои 
најзначајни се: Рударството, Преработувачката индустрија, Трговијата, Дејности во врска 
со недвижен имот, Јавна управа и одбрана; задолжително социјално осигурување; 
Образование; Дејности на здравствена и социјална заштита, земјоделство, и 
градежништво. 
 
Туризмот има потенцијал за понатамошен развој во Источниот регион. 
 
Сепак, Источниот плански регион е исто така земјоделско подрачје кое располага со 
значителна земјоделска површина и добри климатски и почвени услови за земјоделско 
производство кои не се искористени во целост. 
 
Табела 6. Бруто-домашен производ во Република Северна Македонија и во Источниот 
регион, 2015-2019 

Година 
БДП на 

Р. С. Македонија 
(во милиони денари) 

БДП на Источниот регион 
(во милиони денари) 

Учество во 
вкупниот 
БДП (%) 

2015 558.954 44.934 8,0 
2016 594.795 46.975 7,9 
2017 618.106 51.090 8,3 
2018 660.878 54.501 8,2 
2019 689.425 55.970 8,1 

Извор: Програма за развој на Источен плански регион 2021-2026 год. 
 

Табела 7. Промена на БДП по жител во Република Северна Македонија и во Источниот 
регион, 2015-2019 
 

 

Година 
БДП по жител во 
Р. С. Македонија 

БДП по жител во 
Источен регион 

 

Индекс 
2015 269.996 253.656 93,9 
2016 286.995 266.047 92,7 
2017 297.954 290.385 97,4 
2018 318.309 310.999 97,7 
2019 331.982 321.038 96,7 

Извор: Програма за развој на Источен плански регион 2021-2026 год. 
 

Во Источниот регион, иако бруто домашниот производ е зголемен, во 2019 година е 
забележано скоро исто ниво на вкупни инвестиции во основни средства споредено со 
2015 година (мал раст од 2,4%). Најголеми инвестиции има во 3 сектори, кои учествуваат 
со вкупно 90% од вкупните инвестиции на регионално ниво: „Градежништво“, „Рударство, 
преработувачка индустрија и останато“ и „Трговија и останато“. 

Податоците укажуваат дека е неопходно понатамошно охрабрување и поддршка на 
деловните субјекти за зголемување на сопствените инвестиции. 
 
Според податоците изнесени во Програмата  за развој на Источен плански регион 2021-
2026 год, во Источниот регион само кај 5 сектори има раст на инвестициите во 
разгледуваниот период, и тоа во: „Градежништво“, „Рударство, преработувачка 
индустрија и останато“, „Информации и комуникации“, „Дејности во врска со недвижен 
имот“ и „Стручни дејности и друго“, додека во сите други сектори нивото на инвестиции во 
основни средства е намалено ако се спореди 2019 во однос на 2015 година. 
 

2.6 Социјални карактеристики  
 

Основното образование во Кочани се изведува во четири основни училишта во градот 
(„Никола Карев“, „Св. Кирил и Методиј“, „Раде Кратовче“ и „Малина Попиванова“) и едно 
во населбата Оризари („Крсте Петков Мисирков“). Средното образование е застапено во 
двете средни училишта-гимназијата „Љупчо Сантов“ и електро-машинското училиште 
„Ѓошо Викентиев“. Од 1956 год. работи и основното музичко училиште „Ристо Јуруков". 
 
Од јуни 1941 год. во Кочани работи и библиотеката „Искра“, што ги опслужува граѓаните 
од општината и регионот. 
 
2.7 Енергија  

 
Поврзувањето на општина Кочани со електро енергетскиот систем е овозможено  преку 
трафостаница 110/35/10 kV  која со 110KV водови е поврзана со Штип и Каменица. 
Трафостаницата има инсталирани два трансформатори со моќност од по 20MVA.  
 
ХЕЦ „Зрновци“ е мала хидроцентрала на Зрновска река, во близина на селото Зрновци, 
недалеку од Кочани. Хидроцентралата работи од 1950 год. Моќноста на трафостаницата 
од 1,26 MW ја обезбедуваат два агрегата. 

ХЕЦ „Калиманци“ е мала хидроцентрала на Калиманското Езеро образувано на реката 
Брегалница близу до селото Калиманци помеѓу Кочани и Делчево. Хидроцентралата е во 
погон од 1970 год. Има два агрегата со инсталирана моќност од 12 MW. Со 
ревитализацијата во 2008 год. е зголемена и инсталираната моќ на хидроцентралата која 
сега има моќност од 13,8 MWh. ХЕЦ Калиманци е дел од хидро системот Брегалница, чија 
главна цел е акумулација на вода за наводнување. За да се искористи водата, изградена 
е ХЕЦ Калиманци, која е поврзана на електро енергетскиот систем на 35 kV мрежа. 
 
Кочанската Котлина е голем термален басен на води со високи температури на 
Балканскиот Полуостров. Во него досега се направени 18 дупнатини од кои 14 се 
самоизливни, а водоносните хоризонти се јавуваат на длабочина од 86 до 1096 метри, со 
штедрост од 2,2 до 350 l/sec и температура од 50 до 80 °С. 

Термални изворишта се јавуваат кај селата Долни Подлог и Бања, при што кај Долни 
Подлог се користат две дупнатини длабоки 35 и 460 m, со штедрост од 300 l/sec и 
просечна температура од 78 °С. Во селото Бања има самоизливни термални води со 
штедрост од 30 l/sec и температура од 63 °С. 
 
 
2.8 Управување со отпад 

На териоторијата на градот Кочани собирањето на комуналниот отпад го извршува ЈКП 
„Водовод” Кочани, додека селата не се покриени со организирано собирање на отпадот. 
Околу тие места се создадени бројни т.н. нелегални депонии. 

Отстранувањето на отпадот се врши на градската депонија која се наоѓа на околу 6 km од 
градот Кочани. Градската депонија е сместена покрај регионалниот пат П-519 (патот до 
РЦ „Пониква”). 

 
Табела 8. Количина на создаден и депониран комунален и индустриски отпад од градот 
Кочани 

Градска 
површина 

Оддалеченост 
од градот во 
километри 

Количина 
на 

отстранет 
отпад 
(m3 на 
ден) 

Индустриски 
отпад 

(m3 на ден) 

Проценето 
време на 

користење 
(години) 

Искористеност 
на 

капацитетот 
на депонијата 

Вкупна 
количина 
на отпад 

на 
депонијата 

(m3) 
Кочани 6 120 80 27 мала 1.566.000 

Извор: Локален акциски план за вклучување на неформалните собирачи на отпад Општина Кочани, MDC-
TI.NET  Trade & Investment и Европска Унија 
 
Табела  9. Количина на создаден и депониран комунален отпад од градот Кочани според 
број на население 

Општина 
Вкупно 

население 
Домаќинства 

Станови 
(сите 

видови 
живеалишта) 

Вкупно 
создаден 
отпад (t) 

Кочани 38.092 11.981 14.464 10.780 
Извор: План за управување со отпад во Општина Кочани за период 2008-2013 и програма за управување со 
отпад во Општина Кочани за Јуни 2008 год. 
 

Во градот Кочани се наоѓаат неколку претпријатија што работат со преземање и 
депонирање на отпадот од општината. Такви се: Јавното Комунално Претпријатие ЈКП 
„Водовод“ Кочани и Еко Пак Хит Кочани. 

Јавното Комунално Претпријатие „Водовод”, Кочани, кое е основано во 1968 год., 
секојдневно извршува собирање на отпадот на територијата на општина Кочани и на 
локации кои имаат контејнери од 1,1 m3, до најмалку еднаш неделно во одредени 
подрачја, како што е Грдовци. Во околните населби Мојанци, Долни и Горни Подлог, 
собирањето на отпадот се врши со динамика од два пати месечно. 

Орагнизирано собирање на отпадот се врши во 6 населени места од вкупно 28. Отпад се 
собира и од индустриските капацитети што се наоѓаат во оваа општина. 

Собраниот отпад се носи на депонијата према РЦ „Пониква“ (месност Тупанец) што се 
наоѓа на растојание од околу 5 km од градот Кочани. Оваа депонија претставува 
суводолија и е на безбедна локација, односно се наоѓа на безбедно растојание од 
главните површински текови на таа локација. 

Моментални проблеми на ЈКП „Водовод” се собирањето на отпадот од правни лица 
според законот за управување со отпад и собирање на отпадот во руралните средини и 
околните населби. 

Еко Пак Хит, Кочани е компанија за управување со пакување и отпад од пакување. Таа 
претставува непрофитна компанија чии активности се насочени кон управување со 
отпадот од пакување, според законот за управување со пакување и отпад од пакување. 
Мисијата на Еко Пак Хит е обезбедување на почиста и побезбедна животна околина за 
граѓаните на државата преку ефективен систем за управување со собирање, 
искористување и рециклирање на отпадот од пакување. 

Проблемот со собирање на отпад во општина Кочани се јавува како резултат на недостиг 
од опрема за собирање и систем за селектирање на отпадот. ЈКП „Водовод”, Кочани веќе 
има постигнато значајни резултати во обидите да ги формализира и легализира 
неформалните собирачи на отпад (НСО) и да ги вклучи во организираниот механизам за 
собирање на отпадот. 

Табела 10. Количини на создаден и неподигнат отпад од градот Кочани 

Вкупни количини на 
создаден отпад / 

вкупно население 

Вкупни количини на 
собран отпад / вкупно 
опслужено население 

Вкупни количини на 
неподигнат отпад / 

вкупно неопслужено 
население 

10.780 t/год. 
 

38.092 жители 

9.942 t/год. 
 

35.130 жители 

838 t/год. 
 

2.962 жители 
Извор: План за управување со отпад во Општина Кочани за период 2008-2013 и програма за управување со 
отпад во Општина Кочани за Јуни 2008 год. 

Исто така во општина Кочани се генерира и биоразградлив отпад. Врз основа на бројот на 
жители, може да се констатира дека годишната продукција на биоразградлив отпад  од 
комунални извори и земјоделие во општина Кочани изнесува приближно 2.045 t. Иако 
количината на ваквиот создаден отпад не е голема, сепак ова не би требало да се 
занемари. 

Табела 11. Потенцијални количини на создаден отпад од земјоделство (растителна маса) 

 
Зрнести структури 

Површина (ha) Слама (t) 
Пченица 3.946 7.892 
Јачмен 2.285 4.570 
Овес 170 340 

Пченка 1.000 
8.500 

(остаток од растение) 

Ориз 2.618 
2.618 
(арпа) 

ВКУПНО 10.019 23.920 
Извор: План за управување со отпад во Општина Кочани за период 2008-2013 и програма за управување со 
отпад во Општина Кочани за Јуни 2008 год. 

 
Табела 12. Отпад (во тони) од сточарство 

 Анимален фецес (t) 
Ткиво и угинати 

животни* 
Говедарство 47.698 7,4 

Овци 18.961 11,9 
Кози 6.595 4,1 

Свињи 7.091 48,6 
Живина 832 2,0 
ВКУПНО 81.177 74 

Извор: План за управување со отпад во Општина Кочани за период 2008-2013 и програма за управување со 
отпад во Општина Кочани за Јуни 2008 год. 

3. ЗАКОНОДАВНА РАМКА 

3.1.  Меѓународни обврски од областа на квалитетот на воздухот 
 

Загадувањето на воздухот има подеднакво негативно влијание врз здравјето на луѓето и 
животната средина. Поради ова, ЕУ има развиено и имплементирано инструменти за кои 
е потребна координација на нацинонално, регионално и на локално ниво.  
Акциите за подобрување на квалитетот на воздухот преку намалување на количините на 
емисии се базираат на Конвенцијата за далекосежно преку - гранично загадување на 
воздухот нејзините осум протоколи кои во Република Северна Македонија се 
ратификувани во 2010 година. 
 
Табела 13. Преглед на протоколите кон CLRTAP 

Преглед на протоколите кон CLRTAP 

Закон за ратификација на протоколот кон Конвенцијата за далекосежно преку - гранично 
загадување на воздухот од 1979 година за долгорочно финансирање на Програмата за 
соработка за мониторинг и оценување на далекосежното пренесување загадувачки 
супстанции во воздухот во Европа (ЕМЕП) „Службен весник на РМ“ бр. 24/10 од 19.02.2010 
год. 

Преглед на протоколите кон CLRTAP 

Закон за ратификација на Протоколот на Конвенцијата за далекосежно преку - гранично 
загадување на воздухот од 1979 година за контрола на испуштањето на азотни оксиди или 
за нивно преку - гранично пренесување„Службен весник на РМ“ бр. 24/10 од 19.02.2010 год. 
Закон за ратификација на Протоколот на Конвенцијата за далекосежно преку - гранично 
загадување на воздухот од 1979 година во врска со понатамошното намалување на 
емисиите на сулфур„Службен весник на РМ“ бр. 24/10 од 19.02.2010 год. 
Закон за ратификација на Протоколот на Конвенцијата за далекосежно преку - гранично 
загадување на воздухот од 1979 година за контрола на емисиите на испарливите органски 
соединенија или на нивното преку - гранично пренесување„Службен весник на РМ“ бр. 24/10 
од 19.02.2010 год. 
Закон за ратификација на Протоколот на Конвенцијата за далекосежно преку - гранично 
загадување на воздухот од 1979 година за намалување на емисиите на сулфур или на 
нивното преку - гранично пренесување најмалку за 30 проценти„Службен весник на РМ“ бр. 
24/10 од 19.02.2010 год. 
Закон за ратификација на Протоколот кон Конвенцијата за далекосежно преку - гранично 
загадување на воздухот од 1979 година за перзистентни органски загадувачки 
супстанции„Службен весник на РМ“ бр. 135/2010 од  08.10.2010 год. 
Закон за ратификација на Протоколот кон Конвенцијата за далекосежно преку - гранично 
загадување на воздухот за тешки метали од 1979 година„Службен весник на РМ“ бр. 
135/2010 од  08.10.2010 год. 
Закон за ратификација на Протоколот кон Конвенцијата за далекосежно преку - гранично 
загадување на воздухот од 1979 година за намалување на закиселувањето, еутрофикација 
и приземниот озон – Гетеборшки протокол„Службен весник на РМ“ бр. 135/2010 од  
08.10.2010 год. 

 
Како резултат на комуникацијата помеѓу Европската комисија, Европскиот парламент, 
Советот на Европа, Европскиот социјален и економски комитет и Европскиот комитет на 
региони во декември 2019 година усвоен е “European Green Deal” за европската Унија и 
нејзините граѓани. Со овој документ повторно се потенцира посветеноста на Европската 
Комисија за справување со климатските предизвици и предизвиците на животната 
средина и се поставува нова развојна стратегија со цел  трансформирање на Европската 
Унија во праведно и просперитетно општество со модерна, ефикасна од аспект на 
ресурсите и конкурентна економија во која во 2050 нема да има нето емисии на 
стакленички гасови и економскиот раст ќе се биде раздвоен од користењето на 
ресурсите.  Важна цел поставена во “European Green Deal” е заштита на здравјето и 
добросостојбата на граѓаните од ризици и влијанија поврзани со животната средина. 
Целите поставени во „European Green Deal” ќе се остваруваат преку следните 
активности: 

 поставување на нови климатски таргети (climate ambition), 
 чиста, прифатлива и сигурна енергија, 
 индустриска стратегија за чиста и циркуларна економија, 
 одржлива и мудра мобилност, 
 менување на стандардните земјоделски практики со нови „зелени“ решенија / 

стратегија “Farm to fork” 
 зачувување и заштита на биодиверзитетот, 
 амбиции за нула загадување за животна средина без токсични влијанија, 

 вклучување на одржливоста во сите ЕУ политики, 
 ЕУ како глобален лидер и 
 Европски климатски пакт. 

 
Во мај 2021 година Европската комисија го усвои Европскиот акциски план “Towards Zero 
Pollution for Air, Water and soil”. Во овој документ е поставена визијата за нула загадување 
до 2050 која гласи: Здрава планета за сите преку намалување на загадувањето на 
воздухот, водата и почвата до нивоа кои не претставуваат ризик по здравјето и 
природните екосистеми и со кои се почитуваат границите кои нашата планета може да ги 
поднесе со што се креира животна средна без загадување. 
Со овој акционен план се поставуваат и таргетите на ЕУ за 2030, согласно ЕУ 
регулативата, Green Deal амбициите и синергија со останатите иницијативи: 

 Намалување на здравствените ефекти од загадениот воздух (предвремена 
смртност) за повеќе од 55%, 

 Намалување на процентот на луѓе изложени на бучава од транспортот за 30%,  
 Намалување на екосистемите каде загадувањето на воздухот е закана за 

биодиверзитетот за 25%,  
 Намалување за 50% на загубите на хранливите материи предизвикани од 

употребата на пестициди и продажбата на антимикробни средства за одгледување 
на животни и во земјоделието, 

 Намалување за 50% на пластичниот отпад во морињата и за 30% на 
микропластика која се ослободува во животната средина и 

 Значително намалување на генерирањето на отпад и за 50% намалување на 
комуналниот отпад.   

 
Во акциониот план “Towards Zero Pollution for Air, Water and soil” презентирана е листа од 
акции кои треба да се превземат во насока на остварување на поставените таргети и тоа: 

 Подобрување на здравјето и благосостојбата преку: намалување на 
здравствената нееднаквост преку нула загадување и поддршка на акциите за нула 
загадување во урбаните средини, 

 Живеење во рамките на границите на планетата преку регионална промоција на 
нула загадување  

 Достигнување на нула загадување од производство и потрошувачка преку 
субвенционирање на можности за нула загадување  

 Обезбедување на построги мерки за имплементација и реализација на 
активностите 

 Забрзување на општествените промени за нула загадување 
 Промовирање на светски промени за нула загадување и 
 Следење на прогресот, предвидување на трендовите и поставување на нула 

загадување како доминантен тренд. 
 
Политиката на ЕУ за воздухот се базира на следниве инструменти: 

1. Директиви за квалитет на амбиентниот воздух 
 
• Директива 2008/50/EC за квалитет на амбиентниот воздух и почист воздух за Европа 
што поставува стандарди за воздух и барања за квалитет за да се осигури дека земјите 
членки соодветно го следат и/или проценуваат квалитетот на воздухот на нивната 
територија, на усогласен и споредлив начин, 
 
• Директива 2004/107/EC во врска со арсен, кадмиум, жива, никел и полициклични 
ароматични јаглеводороди во амбиентниот воздух,  
 
• Директива 2015/1480/ЕC за изменување и дополнување на неколку анекси на 
Директивите 2004/107/ЕC и 2008/50/ЕC во кои се утврдени правилата во врска со 
референтните методите, валидацијата на податоци и локација на местата за земање 
примероци за проценка на квалитетот на амбиентниот воздух, и 
 
• Комисија за спроведување одлуки 2011/850/ЕУ во која се утврденни правилата за 
директивите 2004/107/EC и 2008/50/EC во однос на реципрочната размена на 
информации и известување за квалитетот на амбиентниот воздух. 
 
2. Директива за национални граници на емисии (2016/2284/ЕC) со која се бара попис 
на националните емисии и поставува национални цели за намалување на емисиите за 
ограничување на прекуграничното загадување за најважните прекугранични загадувачи 
на воздухот (SOx, NOx, PM2.5, NMVOC и NH3) 
 
3. Регулаторни акти специфични за изворот 
 
Овие акти вклучуваат неколку директиви што регулираат различни извори на емисии како 
што се:  
 

- Директива 2010/75/ЕУ за индустриски емисии,  
- Директива 2009/125/ЕУ за воспоставување рамка за во врска со барањата за еко-

дизајн за производи поврзани со енергија (директива за еко-дизајн),  
- Директива (ЕУ) 2016/802 во врска со намалување на содржината на сулфур во 

одредени течни горива (Директива за сулфур),  
- Директива 2009/30/EC (Директива за квалитет на гориво што се однесува на 

загадувањето на амбиентниот воздухот од патниот транспорт со дополнителни 
параметри за квалитет на горивата),  

- Регулатива (ЕУ) 2019/631 за поставување стандарди за емисија на СО2 за нови 
патнички автомобили и за нови лесни комерцијални возила,  

- Регулатива (ЕУ) 2016/1628 со барањата поврзани со граници на емисии на гасни 
загадувачи и емисии на честички и одобрени типови на мотори со внатрешно 
согорување за не-патнички мобила машинерија и  

- Директива 2006/32/ЕU за ефикасност на крајната употреба на енергијата и енергетски 
услуги. 

4. Востановените обврски за мониторинг и известувања за емисиите и обврските за 

објавување на информациите од јавен карактер за емисиите и податоците за 
актуелниот и очекуваниот квалитет на воздухот. 

3.2.  Национално законодавство за квалитет на воздух 
 

3.2.1. Закон за квалитет на амбиентниот воздух 
 
Законот за квалитет на амбиентниот воздух (Службен весник бр. 67/04, 92/07, 35/10, 
47/11, 59/12, 163/13, 10/15, 146/2015, 151/2021) ги регулира мерките за избегнување, 
спречување или намалување на штетните ефекти од загадувањето на воздухот врз 
здравјето на луѓето и животната средина подеднакво, со поставување на ограничувања и 
таргетни вредности за амбиентниот воздух, прагови за предупредување и прагови на 
известување, ограничувања и таргетни вредности за емисии, воспоставување на 
единствен систем за следење и контрола на квалитетот на амбиентниот воздух и систем 
за мониторинг на изворите на емисии, сеопфатен систем за управување со квалитет на 
амбиентен воздух и извори на емисија во амбиентниот воздух, како и други мерки и за 
заштита и активности правни и физички лица кои имаат директно или индиректно 
влијание врз квалитетот на амбиентниот воздухот. 
 
Главните принципи врз кои се заснова Законот се принципот на внимателно и одговорно 
однесување од сите со цел да се избегне и спречи загадувањето на амбиентниот воздух, 
принцип на временска перспектива што значи исполнување на планираните временски 
рамки, програмите и одлуките поврзани со квалитетот на амбиентниот воздух и 
принципот на претпазливост, што значи задржување на емисиите во воздухот во рамките 
на пропишаните гранични вредности на емисија без да се прават непотребни трошоци. 
Сепак, покрај овие главни принципи во заштитата на квалитетот на амбиентниот воздух, 
важат и принципите утврдени во Законот за животна средина. 
 
Во зоните и агломерациите каде што нивоата на загадувачки супстанции во амбиентниот 
воздух ги надминуваат граничните или целните вредности, како и која и да било 
релевантна маргина на толеранција, градоначалникот на општината има законска 
обврска да изготви план за подобрување на квалитетот на воздухот. Планот мора да 
бидат подготвен според Правилникот за детална содржина и начин на подготовка на 
План за подобрување на квалитетот на воздухот (Службен весник бр. 148/14) и мора да 
се заснова на интегриран пристап што значи земање предвид на регулативите од 
областа на заштита на животната средина, здравствена заштита како и други релевантни 
регулативи. Во процес на подготовка, општината треба да соработува со органите на 
државната управа, научни и стручни организации вклучувајќи правни лица и 
индивидуални сопственици. Паралелно со тоа, при изготвувањето и усвојувањето на 
планот, општината е должна да обезбеди пристап до информации и учество на јавноста. 

За спроведување на планот, општината е должна да достави годишен извештај до 
Управата за животна средина. 
 
Покрај горенаведениот правилник, при изготвувањето на самиот план вреди да се 
спомене и Правилникот за критериуми, методи и постапки за проценка на квалитетот на 
амбиентниот воздух (Службен весник бр. 169/13) и Уредбата за гранични вредности за 
нивоата и видовите на загадувачи во амбиентниот воздух и прагови на предупредување, 
рокови за достигнување на граничните вредности, маргини и толеранција за гранична 
вредност, целни вредности и долгорочни цели (Службен весник бр. 50/05, 183/17) како и 
други подзаконски акти кои го регулираат управувањето со квалитетот на амбиентниот 
воздух. 
 

3.2.2. Закон за животна средина 
 
Закон за животна средина (Службен весник бр. 53/05, 81/05, 24/07, 159/08, 83/09, 48/10, 
124/10, 51/11, 123/12, 93/13, 187/13, 42/14, 44/15) како што хоризонталниот закон ги 
регулира сите медиуми и областа на животната средина меѓу кои е заштитата на 
квалитетот на амбиентниот воздух. Според законот, општините и градот Скопје се 
одговорни за издавање одобренија/дозволи за различни видови активности (инсталации 
под елаборати и Б-IPPC) што може да ги имаат влијание врз квалитетот на амбиентниот 
воздух. Паралелно, тие се должни да обезбедат пристап до информирање и учество на 
јавноста во процесот на донесување одлуки. Во врска со квалитетот на амбиентниот 
воздух, законот им дава можност на општините да воспостават локална мрежа за 
мониторинг. 
 

3.2.3. Планови, програми и извештаи 
 
На национално ниво, постигнувањето на поставените цели за квалитетот на амбиентниот 
воздух е регулирано со неколку документи за планирање, како што се: Национален план 
за заштита на животната средина, План за подобрување на квалитетот на амбиентниот 
воздух, Краткорочен акционен план за заштита на амбиентниот воздухот и Националната 
програма за постепено намалување на количините на емисии на одредени загадувачи на 
национално ниво. Целта на овие плански документи е да се постигне интегриран пристап 
кон заштита на квалитетот на амбиентниот воздух, вода и почва, заштита на човековото 
здравје во работната и животната средина, како и избегнување на негативните ефекти 
врз средината на соседните или други држави. Во процесот на подготовка на 
краткорочниот акционен план за Општина Кочани, во предвид треба да се земат 
следниве документи: 
 
 
Национален план за чист воздух и програми за намалување на аерозагадувањето со 
дефинирани мерки за 2019, 2020 и 2021 година 

Главната цел на овој план е да се примени систематски пристап кон намалување на 
емисиите од сите идентификувани сектори кои ќе придонесат за намалување на 
загадувањето на воздухот до 2020 година од 30 до 50%. 
 
Планот ги идентификува приоритетните области и активности што треба да бидат 
финансирани краткорочно за да се постигне одредена цел за намалување на 
загадувањето: следење на воздухот, проверка, подигање на јавната свест, ревизија на 
законодавството и најкритичните извори на загадување (домашно греење, транспорт, 
индустрија, градежништво, урбано зеленило и отпад). 
Програмите за намалување на аерозагадувањето ги донесува Владата на годишно ниво 
и со нив се врши распределување на буџетски средства наменети за намалување на 
аерозагадувањето на локално ниво. Реализацијата на програмите е во надлежност на 
Генералниот секретаријат на владата кој спроведува јавни набавки по искажан интерс од 
страна на единиците на локалната самоуправа. 
 
 
Национален план за заштита на квалитетот на амбиентниот воздух во Република 
Македонија за периодот 2013 - 2018 година 
 
Националниот план за заштита на квалитетот на амбиентниот воздух ја опишува 
состојбата на емисиите на загадувачи и квалитет на воздухот, дефинира мерки за 
подобрување на квалитетот на воздухот на целата територија на земјата и ги 
идентификува институциите одговорни за спроведување на мерките насочени кон 
подобрување на квалитетот на воздухот во период од 5 години. Планот предвидува и 
проценка на финансиски средства за спроведување на мерките со вклучување на 
модернизација на процеси, воведување мерки за енергетска ефикасност и употреба на 
обновливи извори, воведување на најдобрите достапни техники, подобрување на 
квалитетот на горивото и спроведување кампањи за подигање на јавната свест за 
квалитетот на воздухот.  
Новиот петгодишен план ќе биде подготвен во рамките на проект „Поддршка за 
имплементација на директивите за квалитет на воздух“ финансиран од ИПА 2 програмата 
и истиот е во план да започне на почетокот на 2023  година. 
 
Национална програма за постепено намалување на количините на одредени загадувачи 
во Република Македонија за периодот 2012 - 2020 година 
 
Главната цел на Програмата е прогресивно намалување на количините на емисии во 
воздухот во врска со горните граници-плафони на количините на емисии на одредени 
загадувачи според барањата утврдени во Правилникот за количините на горните граници-
плафони на загадувачи преку утврдени проекции за периодот во 2020 година кои се 
однесуваат на намалување на количините на емисии на загадувачи на годишно ниво. 
Новата програма ќе биде подготвена во рамките на проект „Поддршка за имплементација 

на директивите за квалитет на воздух“ финансиран од ИПА 2 програмата и истиот е во 
план да започне на почетокот на 2023  година. 
 
Национален план за намалување на емисиите (NERP) на сулфур диоксид (SO2), азотни 
оксиди (NOx) и прашина од постојните големи постројки за согорување на Република 
Македонија 
 
Националниот план за намалување на емисиите ги дефинира националните плафони за 
8 LCP за периодот 2018-2027. Планот беше подготвен во експертската мисија на TAIEX и 
беше одобрен од енергетската заедница и прифатен од владата на Република Северна 
Македонија во 2017 година. 
 
Извештаи за проценка на квалитетот на воздухот 
 
Следењето на квалитетот на воздухот во земјата се спроведува уште од 1965 година. Во 
текот на годините, системот за следење беше модернизиран и сега обезбедува податоци 
од континуирано мерење на сулфур диоксид (SO2), азотни оксиди (NOx / NO2), 
суспендирани честички (PM10 и PM2.5), јаглерод моноксид (CO) и озон (O3) на седумнаесет 
метеоролошки локации во различни делови на земјата. Испарливите органски 
соединенија (VOC), полициклични ароматични јаглеводороди (PAH) и тешките метали 
(HM) се мерат на краткорочни интервали. Развиени се и пресметки за моделирање на 
дисперзија, што се користат во проценката за споредба на квалитетот на воздухот и 
граничните вредности. Резултатите од мерењата се објавени во следните извештаи: 
 
• Извештај за проценка на квалитетот на воздухот во Република Македонија за периодот 
2005 - 2015 година; 
 
• Извештај за проценка на квалитетот на воздухот и концентрација на сулфур диоксид, 
азот диоксид, азотни оксиди, јаглерод моноксид, суспендирани честички, озон, олово, 
арсен, никел и кадмиум во Република Македонија, 2012 година; 
 
• Надграден извештај за прелиминарна проценка на квалитетот на воздухот за сулфур 
диоксид, азот диоксид, азотни оксиди, јаглерод моноксид, суспендирани честички и озон 
во Република Македонија, 2008 година. 

4. ВРСКА НА ПЛАНОТ СО ДРУГИ РЕЛЕВАНТНИ СТРАТЕШКИ 
ДОКУМЕНТИ, ПЛАНОВИ, ПРОГРАМИ, СТРАТЕГИИ 

 

Планот за подобрување на квалитетот на амбиентниот воздух за Општина Кочани е 
активност која произлегува од  законската регулатива за квалитет на амбиентниот воздух 
(Закон за квалитет на воздухот Сл. Весник на РМ бр. 67/2004, 92/2007, 83/2009, 35/10, 
47/11, 59/12, 163/13, 10/15, 146/15, член 23 и 26, 151/2021).  
 
Загадувањето на воздухот е прашање кое бара решенија на локално, регионално и 
национално ниво.  Поради ова на национално ниво се изработени голем број планови, 
програми и стратегии за воздух, во кои е анализиран квалитетот на амбиентниот воздух, 
како и влијанијата кои потекнуваат од загадениот воздух.  Дел од овие документи 
поставуваат конкретни цели за намалување на загадувачките материи во воздухот  и 
предлагаат мерки кои се спроведуваат преку конкретни активности и реализација на 
акциони планови. Изработените програми, стратегии и планови поврзани со квалитетот 
на воздухот поставуваат главни цели за заштита и подобрување на кавлитетот на 
воздухот имајќи го во предвид локалниот и националниот економски и социјален развој.  
Реализацијата на Планот ќе доведе до подобрен квалитет на амбиентниот воздух во 
Општина Кочани со што ќе се придонесе кон подобрување на здравствените аспекти кај 
населението.   
 
Целите на Планот за подобрување на квалитетот на амбиентниот воздух за Општина 
Кочани се во корелација со бројни стратешки документи, планови и програми на 
национално, регионално и локално ниво. Особено се земени во предвид стратешките и 
плански документи од секторите енергетика, транспорт и индустрија како едни од многу 
важните фактори кои влијаат врз квалитетот на воздухот.  
 
При изработката на Планот за подобрување на квалитетот на амбиенталниот воздух за 
Општина Кочани следниве стратешки и плански документи се земени во предвид: 
 

•   Стратегија за животна средина и климатски промени 2014-2020 
 
•   Трет Национален План за климатски промени,  
 
•   Стратегија за развој на енергетиката во Република Северна Македонија до 2040 
 
•   Стратегија за промоција на енергетската ефикасност до 2020 
 
• План за управување со отпад на Република Северна Македонија за 2021-2031  
 
•   Национална Стратегија за транспорт 2018-2030   

• Национален Акционен План за ратификација и спроведување на протоколот за 
тешки метали, Протоколот за POPs и Гетебуршкиот Протокол кон Конвенцијата за 
далекусежно прекугранично загадување на воздухот, 2010 

 
• Националниот план за заштита на амбиентниот воздух, 2012  
 
• Програма за развој на Источен плански регион 2021-2026  
 
• Регионален план за управување со отпадот во Источниот регион 
 
 Програма за активностите на општина Кочани во областа на заштита на животната 

средина во 2022 година и  
 

 Програма за управување со отпад на подрачјето на Општина Кочани за 2022 година 
 
Целите на разгледуваните стратешки документи, нивната поврзаност со Планот за 
подобрување на квалитетот на амбиентниот воздух за Општина Кочани и врската како 
целите на овие документи ќе бидат постигнати преку имплементација на Планот се 
прикажани на следната табела. 
 
Табела 14.  Врска на Планот за подобрување на квалитетот на амбиентниот воздух за 
општина Кочани со други документи релевантни за квалитетот на воздухот на национално 
и регионално ниво 

НАЦИОНАЛНИ ПЛАНСКИ ДОКУМЕНТИ 

Релевантен 
плански документ 
(план, програма, 

стратегија) 

Главни цели на планскиот 
документ и цели за заштита на 

животна средина 
Врска со Планот 

Национален план 
за заштита на 
амбиентниот 
воздух во РМ за 
период 2013-2018 

Главните цели на овој плански 
документ се одржување на 
квалитетот на амбиентниот 
воздух во зоните  каде што не се 
надминуваат граничните 
вредности на квалитет; 
подобрување на квалитетот на 
амбиентниот воздух во зоните 
каде што се надминуваат 
граничните вредности за 
квалитет; преземање на мерки за 
намалување на емисиите од 
определени стационарни извори 
на загадување и усвојување на 
неопходни мерки за  
минимизирање и целосно 
отстранување на негативните 
ефекти врз квалитетот на 
амбиентниот воздух.  
Планот предвидува мерки за 
подобрување на квалитетот на 

Подготовката на Планот за 
подобрување на квалитетот на 
амбиентниот воздух Општина 
Кочани е една мерките која 
произлегува од Националниот 
План за заштита на амбиентниот 
воздух и со тоа се воспоставува 
директна врска со главните цели 
и предвидените мерки за 
преземање на активности за 
заштита и подобрување на 
квалитетот на воздухот и 
достигнување на предвидените  
гранични вредности на 
загадувачките материи во 
амбиентниот воздух. 
Заради евидентно лошиот 
квалитет на воздухот на 
територијата на Општина Кочани,  
реализацијата на Планот и 
спроведувањето на 

воздухот на целата територија на 
Република Македонија и ги 
наведува и сите релевантни 
институции одговорни за 
имплементација на мерките со 
цел подобрување на квалитетот 
на воздухот на локално и  
глобално  ниво.  

предвидените мерки и 
активности, во голема мера ќе 
придонесе за подобрување на 
квалитетот на амбиентниот 
воздух во општината 

Национален 
акционен план за 
ратификација и 
спроведување на 
Протоколот за 
тешки метали, 
Протоколот за  
POPs и 
Гетебуршкиот 
протокол кон 
Конвенција за 
далекусежно 
прекугранично 
загадување на 
воздухот (2010) 

Главната цел на планот е анализа 
на состојбата и одредување на 
мерки за намалување и контрола 
на емисиите на загадувачките 
супстанции во воздухот кои 
произлегуваат од антропогени 
активности и за кои е веројатно 
дека  предизвикуваат  неповолни  
ефекти  на  здравје  на луѓето и 
природните екосистеми. Планот 
претставува водечки документ за   
институциите  одговорни за 
имплементација на барањата на  
протоколите  со  цел  редукција  
на  емисиите  во воздухот и 
подобрување на квалитетот на 
воздухот на локално и глобално 
ниво. 

Директна врска со предвидените 
мерки и активности за  
намалување  на  емисиите  на 
загадувачки материи кои  се  
испуштаат  во  воздухот  како 
резултат  на  одредена  
активност од поединечните 
сектори,  со  што ќе се подобри 
квалитетот на  амбиентниот  
воздух  како на  регионално  така 
и на  глобално ниво. 

Трет Национален 
План кон 
Рамковната 
Конвенција за 
климатски промени 
(2014) 

Главната цел на Планот е 
ублажување на климатските 
промени и оцена на потенцијалот 
на национално ниво за 
намалување на емисиите на 
стакленички гасови, во корелација 
со предвидениот иден развој на 
националната економија.  
Мерки и цели за намалување на 
емисиите на стакленички гасови 
се предвидени за секторите 
енергетика, транспорт, 
земјоделство и секторот отпад 
како најголеми загадувачи. 

Директната врска помеѓу 
загадувањето на воздухот и 
климатските промени, ја 
воспоставува и директната врска 
со Планот за подобрување на 
квалитетот на воздухот особено 
во делот на примена на мерки за 
намалување на емисиите од 
секторите кои имаат најголем 
удел во загадувањето.  

Стратегија за 
развој на 
енергетиката во 
Република Северна 
Македонија до 2040 
 

Стратегијата го дефинира 
најпогодниот долгорочен развој 
на енергетскиот сектор со цел да 
се обезбеди сигурно и стабилно 
снабдување на потрошувачите со 
енергија. Главните цели на 
Стратегијата се подобрување на 
енергетската ефикасност во 
производството, преносот и 
користењето на енергијата; 
зголемување на користењето на 
природниот гас и обновливите 
извори на енергија; интегрирање 
на енергетскиот сектор на 
Република Македонија во 

Мерките за подобрување на 
квалитетот на амбиентниот 
воздух во општина Кочани, се 
директно поврзани со 
намалување на емисиите од 
секторите со најголем удел во 
загадувањето, промоција на 
енергетската ефикасност и 
поттикнување на употреба на 
обновлили извори на енергија. 



План за подобрување на квалитетот на амбиенталниот воздух за Општина Кочани,       
период 2022-2026 

 

Технолаб, Скопје 
23 

регионалниот и европскиот пазар 
на електрична енергија и 
природен гас со изградба на нови 
конекции и со усогласување на 
законодавството со постојната 
правна регулатива на Европската 
унија за енергија, животна 
средина, конкуренција и за 
обновливи извори на енергија. 

План за 
управување со 
отпад на Република 
Северна 
Македонија за 2021-
2031 
 

Овој плански документ е изготвен 
со цел надминување на 
постојните проблеми во 
постоечкиот систем за 
управување со отпад преку 
развививање на системите за 
собирање и третман на отпадот 
во насока на постигнување на 
еколошки безбеден третман и 
отстранување на отпадот на 
најдобар адаптиран начин за 
состојбите во Република Северна 
Македонија. 

Врската со Планот се остварува 
со предлагање на препораки и 
мерки за минимизирање на 
негативните влијанија врз 
квалитетот на воздухот и 
здравјето на луѓето од 
генерирањето и неправилно 
управување со отпадот и 
намалување на целокупните 
влијанија врз животната средина. 
 
 

Национална 
Стратегија за 
транспорт 2018-
2030   

Главните цели на Стратегијата се: 
промоција на економскиот раст 
преку проширување и одржување 
на транспортната 
инфраструктура; поврзување на 
далечните и неразвиени заедници 
и зголемување на пристапноста 
на транспортната мрежа и 
промоција на заштита на 
животната средина и 
инвестирање во еколошки јавен и 
постојан транспорт со намалена 
потрошувачка на фосилни горива. 
 

Мерките и активностите од 
Планот се во директна зависност 
од транспортот како еден од 
главните фактори за загадување 
на воздухот на локално односно 
регионално ниво. 
Спроведувањето на 
предвидените мерки за 
намалување на загадувачките 
материи во воздухот во голем 
дел се директно поврзани со 
секторот транспорт и ќе 
придонесат за исполнување на 
целите поставени со 
Стратегијата. 

Стратегија за 
промоција на 
енергетската 
ефикасност до 
2020 

Главна цел на стратегијата е 
промоција и реализација на 
енергетската ефикасност со цел 
намалување на потрошувачката 
на енергија преку проекти за 
енергетска ефикасност на 
објектите, уличното осветлување, 
системи за изолација и др. 

Врска со главните цели на 
планот за подобрување на 
квалитетот на амбиентниот 
воздух се остварува преку 
мерките за намалување на 
потрошувачката на енергија, со 
што се постигнува намалување 
на емисиите од согорување на 
фосилните горива и нивното 
влијанието врз квалитетот на 
воздухот и животната средина. 

РЕГИОНАЛНИ И ЛОКАЛНИ ПЛАНСКИ ДОКУМЕНТИ 

Програма за развој 
на Источен плански 
регион 2021-2026  

Програмата претставува  основен 
развоен  документ  кој  ја 
дефинира  моменталната  
состојба  на  регионот,  

Програмата предвидува 
стратешка цел за одржливо 
управуавње со животната 
средина и природните ресурси 

стратешките  правци  за  развој  и 
предлага мерки за утврдување и 
надминување на постоечките 
услови. Програмата ќе послужи за 
планирање и реализирање на 
регионални проекти со кои се 
постигнува регионален економски 
и социјален развој.  

преку следење на следните 
приоритети:  
- Интегриран систем за 
управување со отпадот и 
промоција на циркуларна 
економија, 
- Управување со заштитени 
подрачја и заштита на 
биодиверзитетот, 
- Заштита на воздухот, водата и 
почвата, 
- Справување со последиците од 
климатските промени, и  
- Промеоција на енергетската 
ефикасност и искористување на 
обновливите извори на енергија . 
Сите наведени приоритети се во 
корелација со целите на планот 
за подобрување на квалитетот на 
воздухот во општина Кочани. 

Регионален план за 
управување со 
отпадот за 
Источниот регион 

Регионалниот план за управување 
со отпадот за Источниот регион 
претставува инструмент  за 
спроведување и постигнување на 
политиките и целите поставени на 
европско и национално ниво во 
областа на управување со 
отпадот.  

Главна цел на Регионалниот 
план за управуавање со отпадот 
за Источниот регион е 
минимизирање на штетните 
влијанија врз животната средина 
предивикани од генерирање, 
постапување и управување со 
сите видови на отпад што е во 
директна врска со целите на 
Планот за подобрување на 
квалитетот на воздухот за 
подобрување на квалитетот на 
воздухот.  

Програма за 
активностите на 
општина Кочани во 
областа на заштита 
на животната 
средина во 2022 
година 

Оваа програма е изготвена со цел 
обезбедување практични и 
финансиски изводливи решенија 
за приоритетните проблеми  
и активности во областа заштита 
на животната средина и 
-  прифаќање на еколошката 
проблематика во останатите 
секторски програми во насока на  
одржлив развој на локалната 
заедница.  
Специфични цели на Програмата: 
-Системска контрола на 
квалитетот на животната средина 
во општината; 
-Донесување/спроведување на 
краткорочни мерки за заштита на 
амбиенталниот воздух  
при алармантни состојби 
-Систематизирано спроведување 
и подобрување  на  постојниот 
систем за управување со  

Целите на Програмата за 
активностите на општина Кочани 
во областа на заштита на 
животната средина во 2022 
година се целосно во согласност 
со целите на Планот за 
подобрување на квалитетот на 
амбиентниот воздух во Општина 
Кочани. 

отпадот во општината 
Програма за 
управување со 
отпад на 
подрачјето на 
Општина Кочани за 
2022 година 

Во Програмата за управување со 
отпад на подрачјето на Општина 
Кочани за 2022 година се 
дефинирани следните цели: 
- унапредување и заштита на 
животната средина, 
намалување на количината на 
создадениот отпад, негов 
адекватен третман, 
- зголемување на ефикасноста и 
намалување на трошоците за 
собирање на отпад, 
- воведување нови технологии во 
управувањето со отпад и негов 
третман преку 
искористување на отпадот како 
секундарна сировина и енергетско 
гориво, 
- подигнување на јавната свест, 
евиденцијата и мониторингот, а сѐ 
со цел намалување и 
елиминирање на штетното 
влијание врз животната средина. 

Реализацијата на Програмата за 
управување со отпад на 
подрачјето на Општина Кочани за 
2022 година претпоставува 
намалување на количините на 
создаден отпад на територијата 
на општината и негов правилен 
третман со што се намалуваат 
емисиите во воздух од секторот 
отпад што пак е во директна 
врска со Планот за подобрување 
на квалитетот на амбиентниот 
воздух на териоторијата на 
Општина Кочани. 

 

5. ПРИКАЗ НА СОСТОЈБАТА НА КВАЛИТЕТОТ НА АМБИЕНТНИОТ 
ВОЗДУХ 

 

5.1. Мрежа за мониторинг на квалитетот на воздухот 

Следењето на состојбата со квалитетот на воздухот, односно вршење мониторинг на 
загадувачките супстанци заради нивна квалитативна и квантитативна идентификација е 
појдовен чекор во насока на превземање на адекватни мерки за намалување на 
количините на емисиите на загадувачките супстанци  во воздухот и постигнување на 
оптимален квалитет на воздухот.   

Согласно Законот за животна средина состојбата со квалитетот на амбиентниот воздух на 
територијата на Република Северна Македонија се следи преку државниот автоматски 
мониторинг систем за квалитет на воздух со кој управува Министерството за животна 
средина и просторно планирање. 

5.1.1. Државна мрежа за мониторинг на квалитетот на воздухот 
 

Мониторинг станиците за следење на состојбата со квалитетот на воздухот кои се во 
состав на државниот автоматски мониторинг систем за квалитет на воздух се поставени 

на микролокации одредени согласно член 3, Прилог 1 од Правилникот за методологија на 
мониторинг на амбиентен воздух, при што местата каде се поставени задоволуваат 
одредени карактеристики, како што е одредена ружа на ветрови на дадената 
микролокација, отвореноста на просторот во околината на станицата (да нема во близина 
високи дрвја, високи објекти и т.н.) со цел загадувачките супстанции кои се предмет на 
мерењата непречено да пристигнуваат до мерните станици.   

Мониторинг станиците за следење на состојбата со квалитетот на воздухот кои се во 
состав на државниот автоматски мониторинг систем за квалитет на воздух се поставени 
на микролокации одредени согласно член 3, Прилог 1 од Правилникот за методологија на 
мониторинг на амбиентен воздух, при што местата каде се поставени задоволуваат 
одредени карактеристики, како што е одредена ружа на ветрови на дадената 
микролокација, отвореноста на просторот во околината на станицата (да нема во близина 
високи дрвја, високи објекти и т.н.) со цел загадувачките супстанции кои се предмет на 
мерењата непречено да пристигнуваат до мерните станици.   

Во рамките на државната мрежа за мониторинг на квалитетот на воздухот во западната 
зона се поставени шест мерни станици од кои на територијата на општина Кочани е 
лоцирана една мерна станица. 

Мерната станица во Кочани е поставена во декември 2002 година. 

Во Кочани автоматската мерна станица во состав на државната мрежа за мониторинг на 
квалитетот на воздухот е поставена во близина на фреквентна сообраќајница во 
центарот на градот Кочани. Од локацијата на мерната станица автопатот е оддалечен 1,2 
километри.  

Со мерната станица во Кочани се следат следните параметри за квалитетот на воздухот:  

- концентрација на сулфур диоксид SO2,  
- концентрација на азот диоксид NO2,  
- концентрација на цврсти честички со големина до 10 микрони PM10,  
- концентрација на јаглерод моноксид CO и  
- концентрација на озон O3.  
 

Од Април 2021 година, во Кочани започна да се мери и концентрацијата на цврсти 
честички со големина до 2.5 микро метри PM2,5. 

Микро и макро локацијата на мерната станица во Кочани е прикажана на следната слика. 

Извор: www.air.moepp.gov.mk 

Слика 8. Микро и макро локација на мерната станица во Кочани 

 

 

5.1.2. Доставување на податоци и информации 
 

Во согласност со член 44 од Законот за квалитет на воздух (Сл. Весник на РМ бр. 67/2004, 
92/2007, 83/2009, 35/10, 47/11, 59/12 и 163/13), Органите на државната управа, 
градоначалникот на општината и на градот  Скопје  и  други  субјекти  кои  вршат следење 
на квалитетот  на амбиентниот воздух се должни податоците и информациите од 
мониторингот, да ги доставуваат до МЖСПП односно до секторот  Македонскиот 
информативен центар за животна средина –МИЦЖС во Министерството за животна 
средина и просторно планирање.  

МИЦЖС кој управува со државниот автоматски мониторинг систем за квалитет на воздух 
ги собира сите информации за состојбата со квалитетот на воздухот, од сопствената 
мрежа ги собира податоците од мониторингот спроведен од страна на други институции и 
други извори како и од локалните мрежи, и ги прави достапни на јавноста преку својот 
електронски информативен систем (преку WEB страната на МЖСПП 
http://air.moepp.gov.mk/претставена на Слика бр.9), како и преку соодветни информативни 
материјали: брошури, извештаи и слично. 

 

Мерна станица за 
квалитет на  

амбиентен воздух 
во Кочани 

Слика 9. Веб страна на МЖСПП за следење на квалитетот на воздухот 

Основна функција на МИЦЖС е да обезбеди релевантни информации за состојбата, 
квалитетот и трендовите за воздухот кои се сеопфатни, прецизни, транспарентни и јавно 
достапни, и да изготвува информации за состојбата со мониторингот и квалитетот на 
воздухот.  
 

Во случај на детектирање на надминување на граничните вредности и праговите за 
алармирање на поедини загадувачки супстанци МИЦЖС доставува известување за 
констатираната состојба до надлежните органи. 

Собраните, обработените и верификуваните податоци и информации од мониторингот за 
квалитет на амбиентниот  воздух  и изворите на емисии, најмалку еднаш месечно 
МИЦЖС ги доставува до Управата за животната средина а по потреба и до 
Министерството за здравство,  заводите за здравствена заштита и градските заводи  за 
здравствена заштита, органот на државната управа надлежен за работите од областа на 
хидрометеорологијата, Центарот за известување и тревожење, како и до градоначалникот 
на општината и други релевантни државни органи и институции. 

Согласно ратификуваните меѓународни договори, органот  на  државната  управа  
надлежен  за  работите  од  областа  на животната  средина има обврска да ги 
презентира податоците за квалитетот на амбиентниот воздух и емисиите во амбиентниот 
воздух. 

5.2.  Анализа на состојбата со детални податоци за факторите кои се 
причина за загадувањето 

 
При анализа на состојбата со квалитетот на амбиентниот воздух во општина Кочани, 
земени се во предвид факторите кои директно влијаат на квалитетот на амбиентниот 
воздухот и дисперзија на загадувачки супстанции во воздухот (конфигурација на терен, 
климатските карактеристики и сл.) како и факторите кои влијаат на емисиите на 
загадувачки супстанции во амбиентниот воздух (типот на изворот на загадување, типот на 
горивата кои се користат, начинот на загревање на објектите, застапеност на индустриски 
објекти и сл.). 
 

5.2.1. Фактори кои директно влијаат на квалитетот на амбиентниот воздухот 
и дисперзија на загадувачки супстанции во воздухот 

 
Географски, орографски и метеоролошки услови  
 
Конфигурацијата на теренот и климатските карактеристики на разгледуваната област 
имаат значајна улога при разгледувањето на состојбите со квалитетот на воздухот.  
 
Нарушениот квалитет на воздухот е директно поврзан со неповолните метеоролошки 
услови, особено во зимскиот период, поради неможноста за дисперзија на загадувачките 
супстанции емистирани во воздухот. Особено значајна е температурната инверзија која 
како природен феномен има клучна улога во нарушувањето на квалитетот на 
амбиентниот воздух во текот на зимските месеци од годината поради подолго 
задржување на загадувачките супстанции во приземните слоеви на воздухот и изразената 
стабилност на атмосферата. При оваа појава температурата во атмосферата расте со 
висината наместо да опаѓа, ладниот воздух се задржува во приземните слоеви, не постои 
можност за струење на воздухот нагоре и се јавува т.н. потиснувачка турбуленција. 
 
Настанувањето на инверзни слоеви во воздухот спречуваат било какво вертикално 
воздушно струење, со што е оневозможена дисперзија на емитираните загадувачки 
супстанции во вертикален правец.   

Слика 10. Температурна инверзија 

 
Хоризонталната распределба на загадувачките супстанции во воздухот зависи од 
движењата во атмосферата и топографијата на теренот, пред се од  интензитетот, 
правецот и насоката на струење на воздушните маси.  
Во урбаните средини, фактори кои придонесуваат за нарушување на квалитетот на 
амбиентниот воздух и неповолната дисперзија на загадувачки супстанции се 
топографијата на теренот, структурата на урбаната средина, застапеноста на градското 
зеленило, големината на објектите и нивната поставеност во однос на правците на 
струење на воздухот и сл. Во корелација со метеоролошките параметри (температура на 
воздух, ветрови, светлосен режим, релативна влажност, врнежи и др) и начинот на кој 
истите ќе се манифестираат овие фактори значително влијаат на квалитетот на воздухот 
во градските средини. 
 
 

5.2.2. Фактори кои влијаат на емисии на загадувачки супстанции во 
амбиентниот воздух 

 
Квалитетот на амбиентниот воздух генерално е резултат на емисиите на загадувачки 
супстанции кои потекнуваат од согорувањето на фосилните горива во секторите 
индустрија, транспорт, енергетика, како и користењето на горива за загревање на 
домаќинствата и објектите, како и емисиите на загадувачки супстанции од секторите 
отпад и земјоделие.  
 
Согласно Годишниот извештај за воздух издаден од Македонскиот информативен центар 
за животна средина во 2020 година, следниве сектори се идентификувани како клучни 
извори на емисија на национално ниво и тоа: 
 
- Емисиите на NOx главно потекнуваат од секторите транспорт и енергетика, 
- Емисиите на SОx доминантно потекнуваат од секторот енергетика, 

- Емисиите на CO и PM10 главно потекнуваат од согорување на гориво во 
домаќинствата и од патниот траспорт,  

- индустриските процеси учествуваат со најголем удел во емисиите на NMVOC и 
- најголем удел во емисиите на тешки метали има секторот енергетика. 
 
Емисиите на загадувачки супстанции во воздухот директно зависат од типот, квалитетот и 
потрошувачката на горивото кое се користи во поедини сектори и дејности. Правилник за 
квалитетот на течните горива (Службен весник на РМ бр. 90/06) го дефинира квалитетот 
на горивата кои се нудат на Македонскиот пазар преку главните параметри кои треба да 
бидат задоволени од страна на едно гориво пред да биде пуштено на пазар (содржина на 
сулфур, олово, олефини, аромати, бензен, оксигенати, октански број, дестилација, напон 
на пареи, вискозност и сл.). 
 
Во возниот парк што се користи во патниот транспорт во Македонија најмногу има возила 
со повеќе од 10 години старост. Во последните 20 години забележан тренд на 
зголемување на годините на старост на возилата во Македонија. Просечната старост на 
патничките автомобили во последниве години се движи од 14,4 до 19,3 години, на 
автобусите од 20 до 15,3 години и на товарните возила од 16,4 до 14,7 години. (Извор: 
МЖСПП / Извештаи / Индикатори за животна средина / ТРАНСПОРТ / МК – НИ 055)   
 
Секторот отпад претставува еден од значајните загадувачи на амбиентниот воздух, 
Неадекватното одлагање, складирање и постапување со отпадот продуцира процеси при 
кои се емитираат загадувачки супстанци во воздухот.  
 
Земјоделство е исто така значаен извор на емисии загадувачки супстанции особено на 
стакленички гасови: CH4, N2O и CO2. Емисиите на стакленички гасови од земјоделскиот 
сектор учествуваат со 8-15% во вкупните емисии и се состојат од метан (CH4) и диазот 
оксид (N2O) коишто потекнуваат од следниве извори: од ентерични ферментации од 
домашни животни, емисии од управување со ѓубрива во однос на органски и азотни 
соединенија, емисии од оризови полиња, директни емисии од земјоделски почви како и 
индиректни емисии од азотот искористен во земјоделството, и емисии од горење на 
земјоделските остатоци. 
 
Под влијание на зголемување на емисиите на загадувачки супстанции во амбиентниот 
воздух настануваат долгорочни промени на глобално ниво во форма на три основни 
појави кои во денешно време се потврдени: 

− Зголемување на концентрацијата на CO2 (ефект на стаклена градина).  
− Намалување односно промени во концентрацијата на озонот во стратосферата, 
− Концентрирање на сулфатите кои ја зголемуваат киселоста на воздухот и 

доведуваат до појава на кисели дождови. 

Слика 11. Дисперзија на загадувачки материи емитирани од оџак на фабрика во 
атмосферата 

 
 
 

5.3. Учество на секторите во емитирање на загадувачки супстанции во 
амбиентниот воздух 

 
Емисиите на загадувачки супстанции во воздухот произлегуваат од секојдневните 
активности, високиот степен на индустрализација  и зголемената потрошувачка на 
енергија. Изворите на емисија пред сé се анализираат според активностите при кои се 
емитираат загадувачки супстанции во воздухот.  

Главна причина за нарушениот квалитет на амбиентниот воздух се емисиите на 
загадувачки материи кои потекуваат од различни извори на емисија.  Главни сектори 
идентификувани како извори на загадувачки материи се: индустријата, енергетиката, 
транспортот, земјоделието и отпадот.  
 
Од страна на Министерството за животна средина и просторно планирање во 2020-2021 
година е подготвен Информативен извештај за инвентар на емисии 1990-2019. Во 
рамките на овој извештај за пресметување на емисиите се користени емисиони фактори 
од најновиот прирачник за изработка на инвентар на емисии ЕMEP/EEA air pollutant 
emission inventory guidebook 2019. Во овој извештај податоците за емисиите на 
загадувачки супстанции во Република Македонија се презентирани согласно NFR 
(Nomenclature For Reporting) категориите при што како влезни податоци се користени 
официјални статистички податоци објавени од Државниот завод за статистика и податоци 
од надлежните министерства.  

Податоците презентирани во Информативниот извештај за инвентар на емисии 1990-2019 
покажуваат кои се клучните извори на емисии на загадувачки супстанции во воздухот 
според NFR на национално ниво. 
NFR категориите за кои се направени пресметки на годишните емисии на загадувачки 
супстанции во воздухот во Република Северна Македонија се прикажани на следната 
табела. 

Табела 15. Категоризација по сектори и NFR категории 

 

Податоците од Информативниот извештај за инвентар на емисии 1990-2019 се 
презентирани и во Годишниот извештај за 2020 за Квалитетот на амбиентниот воздух во 
Република Северна Македонија подготвен во 2021 од страна на Македонскиот 
информативен центар за животна средина и просторно планирање при Министерството 
за живтона средина и просторно планирање. 
 
На следната слика прикажани се податоците за вкупните емисии на загадувачки 
супстанции и цврсти честички во 2019 година. 

 
Извор: Годишен извештај за 2020 за Квалитетот на амбиентниот воздух во Република Северна 

Македонија, МИЦЖС, 2021 
Слика 12. Вкупни емисии на основните загадувачки супстанции и  

цврсти честички за 2019 година 

Уделот на секторите во вкупните емисии на загадувачки супстанции во 2019 е прикажан 
на следната слика. 
 

 
Извор: Годишен извештај за 2020 за Квалитетот на амбиентниот воздух во Република Северна 

Македонија, МИЦЖС, 2021 
Слика 13. Удел на секторите во вкупните емисии на основните загадувачки супстанции и 

цврсти честички за 2019 година 
 
Од прикажаните податоци евидентно е дека во Република Северна Македонија: 
- доминантен удел во емисијата на СО има секторот домаќинства и административни 
капацитети, а значителен удел има и секторот транспорт, 
- најголем удел во емисијата на TSP, PM10 и ПМ2,5 имаат секторите домаќинства и 
административни капацитети и производство на енергија, 
- најголем удел во емисијата на NH3 има земјоделството, 
- најголем удел во емисијата на SОx има производството на енергија, 
- најголем удел во емисијата на NMVOC имаат согорувачките процеси во индустријата и 
домаќинствата и административните капацитети и 
- најголем удел во емисијата на NOx има транспортот и производството на енергија. 
 
На следната слика се прикажани вкупните емисии на тешки метали во Република 
Македонија во 2019 година. 

Извор: Годишен извештај за 2020 за Квалитетот на амбиентниот воздух во Република Северна 

Македонија, МИЦЖС, 2021 
Слика 14. Вкупни емисии на тешки метали за 2019 година 

 
Уделот на секторите во вкупните емисии на тешки метали е прикажан на следната слика. 
 

 
Извор: Годишен извештај за 2020 за Квалитетот на амбиентниот воздух во Република Северна 

Македонија, МИЦЖС, 2021 
Слика 15. Удел на секторите во вкупние емисии на тешки метали за 2019 година 

 
Од прикажаното евидентно е дека клучен извор за емисиите на тешки метали е секторот 
производство на енергија. Во однос на емисиите на тешки метали треба да се потенцира 
дека истите се значително редуцирани во однос на емисиите во базната 1990 година што 
е прикажано на следната табела. 

Табела 16. Споредба на емисиите на тешки метали во однос на базната 1990 година 

 
 Извор: Годишен извештај за 2020 за Квалитетот на амбиентниот воздух во Република Северна 
Македонија, МИЦЖС, 2021 
 

5.4. Гранични вредности на загадувачки супстанции во амбиентен воздух 
 
Граничните вредности на загадувачки супстанции во амбиентниот воздух се регулирани 
со Уредба за гранични вредности за нивоа и видови на загадувачки супстанции во 
амбиентниот воздух и прагови  на алармирање, рокови за постигнување на граничните 
вредности, маргини и толеранција за гранична вредност, целни вредности и долгорочни 
цели (Службен Весник на РМ бр. 50/05, 41/13, 183/17) и истите се претставени за секоја 
загадувачка материја поединечно во следната табела. 
 
Табела 17: Гранични вредности за загадувачките супстанции SO2, NO2, PM10,PM2,5, СО, О3 

Загадувачка супстанција Просечно време на 
пресметување 

Гранична вредност 

SO2 
Часовна гранична вредност за 
заштита на човековото здравје 
по часови 

1 час 
350 μg/m3, да не се надминати 
повеќе од 24 пати во текот на една 
календарска година 

Дневна гранична вредност за 
заштита на човековото здравје 

24 часа 
125 μg/m3, да не се надминати 
повеќе од 3 пати во текот на една 
календарска година 

Гранична вредност за заштита 
на екосистеми 

Календарска година и 
зима (од 1ви октомври до 
31ви март) 

20 μg/m3 

NO2 
Часовна гранична вредност за 
заштита на човековото здравје 
по часови 

1 час 
200 μg/m3, NO2 да не се надминати 
повеќе од 18 пати во текот на една 
календарска година 

Годишна гранична вредност за 
заштита на човековото здравје 

Календарска година 40 μg/m3 NO2 

Гранична вредност за заштита 
на вегетација 

Календарска година 30 μg/m3 NOx 

PM10 

Дневна гранична вредност за 
заштита на човековото здравје 

24 часа 
50 μg/m3, да не се надминати повеќе 
од 35 пати во текот на една 
календарска година 

Годишна гранична вредност за 
заштита на човековото здравје 

Календарска година 40 μg/m3 

PM2,5 
Годишна гранична вредност за 
заштита на човековото здравје 

Календарска година 25 μg/m3 

СО 
Гранична вредност за заштита максимална дневна 8- 10 mg/m3 

на човековото здравје часовна просечна вредност 

О3 

Целна вредност за заштита на 
здравјето на луѓето 

Максимум 8 часа дневна 
просечна концентрација 

120 μg/m3, да не се надминати повеќе 
од 25 дена во секоја календарска година 
со просечна вредност мерена за период 
од три години 

Целна вредност за заштита на 
вегетација 

AOT 40, пресметано од 1 
часовна вредност од мај до 
јули 

18.000 μg/m3 h Просечна 
пресметана вредност 

 
 
Табела 18. Целни вредности за тешки метали во PM10 честички (олово, арсен,  кадмиум и 
никел) 

Тешки метали во PM10 
честички 

Целна вредностза заштита на човековото 
здравје во календарска година 

Олово 0,5 µg/m³ 
Арсен 6 ng/m3 

Кадмиум 5 ng/m3 
Никел 20 ng/m3 

 
 
 

5.5. Историски пречекорувања и загадувања на квалитетот на воздухот 
 
Во Република Македонија, почнувајќи од 1990 година се вршат континуирани мерења на 
квалитетот на воздухот. Во периодот до 2003 година, квалитетот на воздухот се следеше 
преку 24 - часовни концентрации на SO2 и чад.  
 
Мерната станица во состав на Државниот автоматски мониторинг систем со која се следи 
квалитетот на воздухот во Кочани е поставена во декември 2002 година. 
 
Оценката на квалитетот на воздухот во Општина Кочани е направена според достапните 
податоци од мерната станица на Државниот автоматски мониторинг систем во Кочани во 
периодот од 2017 до 2021 година. Податоците се анализирани според критериуми и 
методи за секоја загадувачка супстанција поединечно согласно Правилникот за 
критериумите, методите и постапките за оценка на квалитетот на воздухот (Сл.весник на 
РМ 169/13). При оценката на квалитетот на воздухот ананлизираните податоци се 
споредени со пропишаните гранични вредности.   

Сулфур диоксид – SO2 

Сулфур диоксид е невидлив гас со остар мирис при реакција со други супстанции 
формира штетни соединенија како киселини и сулфидни честички. Најголем дел од 
емисиите на сулфур диоксид потекнуваат од индустриските активности за производство 
на енергија од јаглен, нафта или гас кои содржат сулфур. Други помали извори на емисии 
на сулфур диоксид се индустриските процеси за експлоатација на минерални суровини 
кои содржар сулфур, природните извори како вулканите, возилата и тешката машинерија 
во кои се согоруваат енергенси со висок процент на сулфур.  

SO2 е загадувачка супстанција која е штетна како за човековото здравје така и за 
екосистемите во целина. Овој гас влијае штетно на респираторните системи и е особено 
штетен за децата и луѓето кои боледуваат од астма.  

Исто така, присутноста на високи концентрации на сулфур диоксид во воздухот доведува 
до формирање на други сулфурни оксиди кои реагираат со останатите составни делови 
на воздухот и формитраат честички кои придонесуваат во загадувањето на воздухот со 
ПМ честички. Сулфур диоксидот штетно влијае и на вегетацијата со тоа што го оштетува 
зеленилото и го намалува развојот на растенијата.  

Сулфур диоксидот како загадувачка супстанција на воздухот во националното 
законодавство е регулирана преку пропишани часовни и дневни гранични вредности за 
заштита за човековото здравје и годишна гранична вредност за заштита на екосистемите. 

Табела 19. Гранични вредности за SO2  
просечен период 
на пресметување 

гранични вредности 
за заштита на 

човековото здравје 

дозволен број на 
надминувања 

праг за 

алармирање 

гранична 
вредност за 
заштита на 

екосистемите 

час 

350 µg/m3 

24 пати во тек на 
една календарска 

година 

  

ден 
125 µg/m3 

3 пати во тек на 
една календарска 

година  

  

3 последователни 
часа 

  500 µg/m3  

една година    20 µg/m3 

 

На следната табела се прикажани вредностите за покриеност со податоци на мерната 
станица во Кочани за периодот 2017-2021. 

Табела 20. Покриеност со податоци за SO2  
SO2 
 

2017 2018 2019 2020 2021 

мерна станица Кочани 95,74 97,51% 96,80% 96,46% 96,97% 

 

Потребниот минимум за покриеност со  податоци од 90% е исполнет за сите останати 
години од разгледуваниот период. Просечните годишни концентрации на SO2 за периодот 
2017-2021 се прикажани на следниот график. 

График 1. Просечни годишни концентрации на SO2 во општина Кочани 

 
Според податоците од мерната станица во Кочани, просечните годишни концентрации 
на SO2 за периодот 2017-2021 се во рангот од 1,53 µg/m3 до 3,06 µg/m3 и истите се 
значително помали од пропишаната гранична вредност за заштита на екосистемите од 
20 µg/m3. 
Во периодот од 2017-2021 година не се забележани надминувања на пропишаната 
часовна и дневна концентрација на SO2 за заштита на човековото здравје.  
 
Часовните концентрации на SO2 во Кочани за преиодот 2017-2021 се прикажани на 
следните графици. 

 

 
График 2. Часовни концентрации на SO2 во Кочани во 2017 година 

0

5

10

15

20

25

2017 2018 2019 2020 2021

µ
g/

m
3

Просечна годишна концентрација на SO2 за 
период 2017-2021 по години

просечна годишна концентрација (µg/m3)

гранична вредност за заштита на екосистемите

0

50

100

150

200

250

300

350

µ
g/

m
3

Часовни концентрации на SO2 во 2017 година



План за подобрување на квалитетот на амбиенталниот воздух за Општина Кочани,       
период 2022-2026 

 

Технолаб, Скопје 
40 

 
График 3. Часовни концентрации на SO2 во Кочани во 2018 година 

 

 
График 4. Часовни концентрации на SO2 во Кочани во 2019 година 

График 5. Часовни концентрации на SO2 во Кочани во 2020 година 

 

 
График 6. Часовни концентрации на SO2 во Кочани во 2021 година 

 

Во периодот од 2017-2021 година не се забележани надминувања на пропишаната 
часовна концентрација на SO2 за заштита на човековото здравје. 

 

Просечните дневни концентрации на SO2 во Кочани во периодот 2017-2021 се прикажани 
на следните графици.  

График 7. Просечни дневни концентрации на SO2 во Кочани во 2017 година 

 

  
             График 8. Просечни дневни концентрации на SO2 во Кочани во 2018 година 

График 9. Просечни дневни концентрации на SO2 во Кочани во 2019 година 
 
 
 
 
 
 
 
 
 
 
 
 
 
 
 
 
 

График 10. Просечни дневни концентрации на SO2 во Кочани во 2020 година 

График 11. Просечни дневни концентрации на SO2 во Кочани во 2021 година 
 
 

Според прикажаното на претходните графици во периодот 2017-2021 нема надминување 
на пропишаната дневна гранична вредност за SO2 од 20 µg/m3. Според тоа, SO2 не 
претставува критична загадувачка супстанција на воздухот за општина Кочани. 
 
 
Азотни оксиди (NOx) 
 
Од групата на азотни оксиди најчести загадувачки супстанции во воздухот се азот 
моноксид и азот дваоксид. Азотниот оксид е стакленички гас кој продонесува за 
глобалното загадување.  
Азотните оксиди при реакција со други соединенија во воздухот под дејство на сончевата 
енергија формира соедиенија од кои се формира смог кој е штетен по здравјето на 
луѓето. Уште повеќе, азотните оксиди  реагираат со соединенија од атмосферата при 
што се формираат кисели дождови. Од аспект влијанијата, NOx се смета за загадувачка 
супстанција која негативно влијае на човековото здравје и животната средина.  
Глобално најголеми извори на NOx се возилата и согорувањето на горива (јаглен, нафта 
или природен гас) во големите постројки за производство на енергија.  
 
Пропишаните гранични вредности за NO2 согласно националната регулатива се 
прикажани во следната табела.  

Табела 21. Гранични вредности за NO2 
период на 

пресметување 
Гранична вредност 

за заштита на 
човековото здравје 

број на дозволени 
надминувања 

праг за 

алармирање 

гранична вредност 
за заштита на 
екосистемите 

час 200 µg/m3 18   

година 40 µg/m3 0   

3 последоватени 

часа 

  
400 µg/m3 

 

1 година    30 µg/m3 

 

 
Во следната табела се прикажани пресметаните вредности за покриеност со податоци од 
мерната станица во Кочани во периодот 2017-2021. 
 
Табела 22. Покриеност со податоци за NO2 на мерната станица во Кочани 

NO2 
 

2017 2018 2019 2020 2021 

мерна станица 
Кочани 

43,28% 41,56% 39,22% 80,61% 29,73% 

 
Според прикажаното во текот на целиот анализиран период не е исполнет потребниот 
минимум од 90% покриеност со податоци. Единствено во 2020 пкриеноста со податоци е 
поголема од 75% поради што анализирани се податоците само за оваа година. 
 
На следниот график е прикажана просечната годишна концентрација на NO2 во 2020 
година и бројот на надминувања на часовната и годишната гранична вредност за 
заштита на човековото здравје.  

 
График 12. Просечни годишни концентрации на NO2 во Кочани во 2020 

Во 2020 година во Кочани не се регистрирани надминувања на часовната гранична 
вредност за заштита на човековото здравје за NO2. 
 
Од прикажаното на графиците евидентно е дека во 2020 не се забележани надминувања 
како на часовната така и на годишната гранична вредност за заштита на човековото 
здравје.  
 
Часовните концентрации на NO2 во Кочани во периодот 2017-2020 година се 
презентирани на следните графици. 

 
График 13. Часовни концентрации на NO2 во 2017 

 
 
 
 

 
 
 
 
 
 
 
 
 
 
 

График 14. Часовни концентрации на NO2 во 2018 
 


